
ABSTRAK 

 

Kajian ini bertujuan mengenal pasti konsep upah menurut perspektif fiqh serta 

pelaksanaan dan amalan skim ar-Rahnu di Yayasan Pembangunan Ekonomi Islam 

Malaysia. Selain itu, kajian ini juga adalah untuk menganalisis instrumen penetapan 

kadar upah simpan ditetapkan dalam skim ar-Rahnu di YaPEIM serta menilai 

pelaksanaannya sama ada menepati kehendak syariah sepenuhnya atau sebaliknya. Kajian 

ini merupakan kajian kualitatif dengan menggunapakai tiga kaedah pengumpulan data 

iaitu pemerhatian, temu bual dan bukti dokumen. Data dianalisis secara deskriptif. Hasil 

kajian mendapati bahawa jumhur ulama membenarkan pengambilan upah dalam 

sebarang pekerjaan atau perkhidmatan yang tidak bercanggah dengan hukum syarak 

termasuklah ar-rahnu. Selain itu, kajian mendapati skim ar-Rahnu di YaPEIM 

menggunakan tiga instrumen utama dalam pelaksanaannya iaitu ar-rahnu, al-qard dan 

al-wadi’ah yad dhamanah. Manakala pengambilan caj upah simpan yang dikenakan 

kepada para penggadai adalah berdasarkan prinsip al-wadi’ah yad dhamanah. Dapatan 

kajian menunjukkan bahawa pengambilan caj upah simpan dalam skim ar-Rahnu di 

YaPEIM dengan berdasarkan prinsip al-wadia’ah yad dhamanah adalah kurang sesuai 

untuk digunakan. Oleh itu, dua alternatif dicadangkan dalam asas pengambilan upah 

simpan ini iaitu tuntutan bayaran balik nafkah atau kos perbelanjaan penjagaan barang 

gadaian dan bayaran caj perkhidmatan pinjaman yang mana kedua-duanya tidak 

bertentangan dengan prinsip dan hukum-hukum ar-rahnu. Kesimpulannya, skim ar-

Rahnu yang dilaksanakan di YaPEIM adalah sangat baik dalam membantu 

membangunkan ekonomi masyarakat di Malaysia dan mendapat sambutan ramai sama 

ada dalam kalangan masyarakat Islam ataupun bukan Islam kerana caj upahnya yang 

sangat berpatutan. Implikasi kajian ini ialah pihak terlibat perlu mewujudkan akta khas 

berkaitan skim ar-Rahnu kerana sehingga kini pelaksanaannya hanya berdasarkan Garis 

Panduan Aktiviti Pajak Gadai Islam (Ar-Rahnu) yang dikeluarkan oleh Suruhanjaya 

Koperasi Malaysia (SKM). 

THE CONCEPT AND IMPLEMENTATION OF CUSTODY FEE IN AR-RAHN 

SCHEME IN YAYASAN PEMBANGUNAN EKONOMI ISLAM MALAYSIA  

 

 

ABSTRACT 

 

This study aims to identify the concept of fee from the perspective of Fiqh and the 

implementation and practice of ar-Rahn scheme in Yayasan Pembangunan Ekonomi 

Islam Malaysia. Apart from that, this study is also purposively to analyze the instrument 

of custody fee rate determination as exercised by the ar-Rahn scheme in YaPEIM and to 

evaluate its implementation either according to Shariah compliant or otherwise. This 

study employs the qualitative method by triangulating three data collection techniques 

such as the observation, interview and document reviews. Data is analysed by using the 

descriptive analysis. Finding of the study shows that Islamic scholars unanimously permit 

the fee charge for any work or services which are not contradicting to the teaching of 

Islam including ar-rahn. Besides, this study finds that ar-Rahn scheme in YaPEIM adopts 

three main instruments in its implementation namely ar-rahn, al-qard dan al-wadi’ah yad 

dhamanah. Whereas the chargeable fee charged on pawners is based on the principle of 

al-wadi’ah yad dhamanah. Findings of the study indicate that the charging of custody fee 

in ar-Rahn scheme at YaPEIM by basing on the principle of al-wadia’ah yad dhamanah 

is inappropriate to be used. Thus, there are two alternatives suggested as the basis of 

charging this custody fee which are the claim on refund of nafkah or expenditure cost of 

the pledge custody and service charge on the loan which both are not against the 

principles and laws of ar-Rahn As a conclusion, ar-Rahn scheme in YaPEIM is very 

helpful in developing the economy of the people in Malaysia and it receives a lot of 

participation from both the Muslim and non Muslim communities due to its affordable 

chargeable fees. Implication of this study is that the authorities involved should enact a 

special act pertaining to ar-Rahn scheme as it until today is only based on the Guide of 

Islamic Pawn broking Activities (Ar-Rahn) issued by the Suruhanjaya Koperasi Malaysia 

(SKM) or Cooperation Commission of Malaysia.   

BAB 1 

 

 

 

 

PENDAHULUAN 

 

 

 

 

1.1 Pengenalan 

 

Islam adalah sebuah agama yang komprehensif (syumul) dan universal, maka ia bukan 

sahaja mengatur hubungan antara manusia dengan penciptanya (al-Rabb) tetapi juga 

mengatur hubungan sesama manusia yang lain (muamalat). Justeru, manusia yang hidup 

dalam kelompok sosial tidak dapat hidup bersendirian, namun memerlukan orang lain 

dalam kehidupannya. Hal ini dapat dilihat melalui pelbagai sistem muamalat yang 

dilaksanakan oleh manusia dalam kehidupan, sebagaimana firman Allah SWT dalam al-

Quran: 

 



2 
 

 
 

إِل يأهََِرزِأقِهََِمِنأََو كُلُواَم ن اكِبِه اَفََِف امأشُواَذ لُولًََالْأ رأضَ َل كُمََُج ع لَ َالَّذِيَهُوَ  َالنُّشُورََُو 

 
 

(Surah Al-Mulk: Ayat 15) 

Maksudnya: “Dialah yang menjadikan bumi bagi kamu mudah digunakan, maka 

berjalanlah di merata-rata ceruk rantau dan makanlah daripada rezeki yang dikurniakan 

oleh Allah SWT dan ingatlah kepada Allah SWT jualah (tempat kembali kamu) di 

bangkitkan (maka hargailah nikmatnya dan takutlah akan kemurkaannya).”1 

 

 Dalam ayat di atas, Allah SWT menyatakan bahawa Dia yang memberikan 

nikmat atau rezeki kepada umat manusia melalui alam yang dicipta oleh-Nya. Allah SWT 

juga menyediakan segala benda yang mendatangkan manfaat dan kegunaan kepada 

manusia seperti tanaman, buah-buahan dan barang-barang. Oleh itu, manusia boleh 

menikmati segala apa yang telah diberikan oleh Allah SWT di muka bumi ini.2 

 

Sebahagian besar umat Islam terdedah kepada amalan riba sejak beberapa abad 

yang lalu. Institusi-institusi riba semakin berkembang dan berleluasa dengan penguasaan 

ekonomi dunia oleh kuasa-kuasa besar yang berfahaman kapitalis. Hal ini menyebabkan 

masyarakat Islam juga terpaksa berurusan dengan sistem ekonomi konvensional yang 

                                                           
1 Sheikh Abdullah Basmeih (2007), Tafsir Ar-Rahman. Putrajaya: Jabatan Kemajuan Islam Malaysia, 

h.1141. 
2 Shaykh Ahmad Mustafa al-Maraghiy (2001), Tafsir Al-Maraghiy. Malaysia: Karya Terjemahan Dewan 

Bahasa dan Pustaka, j.15, h.7130 

berasaskan riba. Malahan terdapat pendukung fahaman sekularisme yang mengatakan 

bahawa tanpa riba sesebuah ekonomi itu akan mundur dan jumud. 3 

 

 Kebangkitan semula Islam telah mendorong para ilmuwan Islam supaya berfikir, 

mengkaji dan mencari jalan untuk menggantikan sistem kehidupan kapitalis dengan 

sistem yang selari dengan tuntutan agama Islam. Kebangkitan ini juga menggambarkan 

satu perubahan penting dalam dunia Islam sekarang ke arah suatu usaha untuk keluar 

daripada kebudayaan yang berlandaskan peradaban barat yang telah berakar umbi dalam 

masyarakat Islam bagi melahirkan kembali Islam sebagai sistem sosial, kebudayaan dan 

peradaban yang baru untuk masa hadapan.4 

 

 Islam mengharuskan gadaian (ar-rahnu) sebagai salah satu metode untuk 

menyelesaikan masalah kesempitan wang yang dihadapi oleh umatnya. Amalan 

meminjam wang dengan jaminan dalam bentuk harta (ar-rahnu) adalah satu cara 

peminjaman wang yang dibenarkan oleh syarak sebagaimana firman Allah SWT dalam 

al-Quran: 

 

بُوض ةٌَ اتبًِاَف رهِ انٌَمَّقأ كَ  دُواأ تَِ  كَُنتُمأَع ل ىَس ف رٍَو لَ أَ  و إِن

(Surah Al-Baqarah: Ayat 283) 

                                                           
3 Mustafa Dakian (2005), Sistem Kewangan Islam. Kuala Lumpur: Utusan Publications & Distributors Sdn. 

Bhd, h.105. 
4 Noor Saliza Zainal dan Zulkifli Mohd Yusof (2008), Perbankan Islam di Malaysia. Shah Alam: Pusat 

Penerbitan Universiti (UPENA), Universiti Teknologi Mara, h. 5. 

Maksudnya: “Dan jika kamu berada dalam musafir (lalu kamu berhutang atau memberi 

hutang yang bertempoh), sedang kamu tidak mendapati jurutulis, maka hendaklah 

diadakan barang gadaian untuk dipegang (oleh orang yang memberi hutang).”5 

 

 Berdasarkan ayat di atas, Allah SWT menegaskan bahawa setiap urusan pinjam-

meminjam hendaklah dilakukan secara bertulis dan bersaksi dalam apa keadaan 

sekalipun. Namun, keadaan itu juga boleh terkecuali apabila berlaku perkara darurat. 

Dalam keadaan bermusafir, seseorang yang membuat pinjaman hendaklah menyerahkan 

suatu barang gadaian sebagai cagaran terhadap hutangnya.6 

 

Islam mengutamakan dasar keadilan dan mengetepikan aspek-aspek penindasan 

dan kezaliman dalam semua urusan muamalat yang diharuskan. Dalam sistem ar-rahnu 

umpamanya, jaminan sosial yang diberikan dapat menjamin kedudukan semua pihak 

dalam masyarakat sama ada golongan kaya iaitu pihak pemegang gadai atau golongan 

miskin iaitu pihak penggadai. Semua pihak akan mendapat hak-hak yang telah ditentukan 

oleh Islam.7 

 

 Sistem ar-rahnu atau gadaian Islam diperkenalkan di Malaysia pada tahun 1992 

sebagai alternatif kepada sistem gadaian konvensional. Penggunaan sistem gadaian 

konvensional diharamkan oleh Islam kerana mengamalkan riba dan melakukan 

                                                           
5 Sheikh Abdullah Basmeih (2007), op.cit, h.85. 
6 Salahuddin Abdullah etal. (2009), Tafsir Mubin Juzuk 3. Kuala Lumpur: Perpustakaan Negara Malaysia,   

  h.204. 
7 Noor Saliza Zainal dan Zulkifli Mohd Yusof (2008), op.cit, h. 5. 

penindasan terhadap golongan susah dan miskin. Hal ini dapat dilihat melalui 

pengamalan gadaian konvensional yang membenarkan kedai-kedai pajak gadai 

mengenakan faedah sebanyak dua peratus sebulan atas pinjaman yang diberikan.8 

 

 Setelah skim ar-rahnu diperkenalkan di Malaysia, maka masyarakat Islam dapat 

beralih dari sistem konvensional ke arah sistem Islam yang lebih selamat dan 

menguntungkan kedua-dua pihak yang berkontrak. Hal ini kerana institusi-institusi 

gadaian Islam di negara ini hanya mengenakan caj upah simpan barang kepada penggadai 

kecuali pajak gadai Muassasah Gadaian Islam Terengganu sahaja yang tidak mengenakan 

apa-apa bayaran atau caj kepada penggadai.9 

 

Ujrah atau upah adalah sebahagian daripada muamalat yang disyariatkan oleh 

Islam. Asas ini telah wujud dalam masyarakat Arab sejak zaman pra-Islam lagi. Hal ini 

terbukti daripada sirah Nabi Muhammad SAW yang telah dibesarkan oleh ibu susunya 

iaitu Halimah al-Sa’diyyah dan baginda juga bekerja mengambil upah memelihara 

kambing orang Mekah semasa di usia remaja.10 

 

 Selepas kedatangan Islam ujrah atau upah ini telah menjadi satu cabang 

muamalah yang penting dalam membangunkan kehidupan ekonomi dan sebagai salah 

                                                           
8 Peraturan-peraturan Pemegang Pajak Gadai (Pindaan) 1982. 
9 Shamsiah Mohamad (2008), Upah Simpan Barang dalam Skim Ar-Rahnu: Satu Penilaian Semula. Jurnal   

Syariah Fiqh Vol. 5., h.48.  
10 Abdullah ‘Alwi Hassan (1997), Sales and Contracts in Early Islamic Cmmercial Law. New Delhi: Kitab 

Bhavan, h.172. 

satu cara untuk memenuhi keperluan hidup manusia. Selepas itu penggunaannya telah 

semakin berkembang mengikut perubahan masa, tempat dan juga keadaan hidup 

sesebuah masyarakat. Sehingga kini, instrumen ini dianggap sebagai suatu jalan untuk 

mengisi kehendak dan keperluan bukan sahaja bagi golongan miskin, bahkan juga 

golongan kaya. 

 

 

1.2 Latar Belakang Kajian 

 

Sejak zaman jahiliah lagi, amalan gadaian telah wujud dalam masyarakat pada ketika itu. 

Mengikut amalan masyarakat Arab jahiliah, sesuatu barang yang telah digadai akan 

menjadi milik pemegang gadai sekiranya penggadai gagal menjelaskan hutang yang 

ditanggungnya dalam tempoh yang telah ditetapkan.11 Selepas kedatangan Islam amalan 

gadaian terus diiktiraf sebagai salah satu cara untuk menguatkan jaminan pembayaran 

balik hutang yang dipinjam oleh pihak penggadai.  

 

 Semasa hayat Rasulullah SAW, baginda pernah menggadaikan baju besinya 

sebagai jaminan hutang yang dibuat olehnya dan sekali gus menunjukkan bahawa 

perjanjian gadaian sudah diajarkan dalam Islam. Sebagaimana dalam hadis berikut: 

 

                                                           
11  Jawad ‘Ali (1971), Al-Mufassal fi Tarikh Al-‘Arab Qabl Al-Islam. Beirut: Dar al-Qalam li al-Malayin, 

c.1, j.5, h.622. 

ديَطعاماَإلىَأجلَورهنهَدرعهَمنَحديدرضيَاللهَعنها:َأنَالنبيَاشترىَمنَيهوَعنَعائشةَ  

Maksudnya: “Daripada Aisyah r.a, katanya: Bahawa Rasulullah SAW telah membeli 

makanan daripada orang Yahudi secara hutang dan baginda telah menggadai baju besi 

kepadanya.”12 

 

Hadis di atas menjelaskan Rasulullah SAW adalah seorang yang zuhud dalam 

kehidupan dunia. Lazimnya baginda tidak menyimpan makanan untuk beberapa hari 

kepada dirinya dan keluarganya. Dengan itu, adakalanya baginda terpaksa menggadai 

baju besinya kepada orang Yahudi untuk mendapatkan makanan. Walhal baju besi 

tersebut sangat berguna kepada baginda untuk berjihad fi sabilillah bagi melindungi diri 

daripada senjata musuh.13 

 

Oleh yang demikian, gadaian Islam dibenarkan oleh syarak dan masyarakat Islam 

dibolehkan bermuamalat dengan orang-orang kafir. Keharusan ini tertakluk selagi mana 

barang muamalat tersebut tidak haram di sisi syarak. Namun, hadis ini tidak 

mengharuskan penjualan senjata kepada orang kafir kerana boleh memberikan kesan 

buruk kepada masyarakat Islam. Kontrak gadaian dan kontrak jual beli juga adalah akad 

yang berasingan.14 

                                                           
12  Al-Bukhari (1981), Sahih al-Bukhari. Beirut: Dar al-Fikr. J.3, h.115. Lihat juga Ibn Hanbal (1978), 

Musnad al-Imam Ahmad Ibn Hanbal. Beirut: Dar al-Kutub al-‘Ilmiyyah, c.2, j.6, h.230. 
13 Ibid; Syaikh Abdullah Ibn Abdurrahman Al-Bassam (1992), Taisir Al-Alam Syarh Umdah Al-Ahkam,  

c.vii. Jedaah: Maktabah As-Sawady Li al-Tauzi’, h.660-661. 
14  Ibid. 

Namun Islam telah merubah konsep sistem gadaian selaras dengan objektif 

syariah Islam. Pelaksanaannya adalah melalui pengharaman barang gadaian itu sebagai 

milik pihak pemegang gadai apabila penggadai gagal membayar hutangnya. Dalam soal 

ini, Islam menetapkan supaya barang tersebut dijual dan wang diperoleh digunakan untuk 

menjelaskan hutang tersebut. Sekiranya wang tersebut melebihi nilai hutang, maka 

lebihan itu mestilah dikembalikan kepada penggadai.15 

 

 Pada zaman penguasaan kapitalis di seluruh dunia, ekonomi banyak dipengaruhi 

oleh sistem barat dan termasuklah di Malaysia seperti sistem gadaian konvensional 

diguna pakai dalam bidang ekonomi. Masyarakat sedia maklum bahawa sistem gadaian 

konvensional mengamalkan riba dan penindasan terhadap masyarakat dengan 

mengenakan caj yang tinggi kepada pihak penggadai. Hukum riba adalah diharamkan 

sama sekali16 sebagaimana firman Allah SWT: 

رَّمَ َالأب  يأعَ َاللَّهََُو أ ح لََّ الرِّب اَو ح   

(Surah Al-Baqarah: Ayat 275) 

 

Maksudnya: “….dan Allah SWT menghalalkan jual beli dan mengharamkan riba….”17 

 

 

                                                           
15 Mohd Sharif Baharudin (2002), Skim Ar-Rahnu: Ke arah Pengukuhan Kerjasama Serantau. Kuala    

Lumpur: Konvensyen Pajak Gadai Islam (Al-Rahnu) Serantau, 27-28 Oktober 2002, h.2. 
16 Mustafa Dakian (2005), op.cit., h.105. 
17Sheikh Abdullah Basmeih (2007), op.cit., h.82. 


